
~~ 

( Selo da Corporación ) ( sinat ) 
Folio N.° ............................... .. 

~ ~~ 
SESIÓN EXTRAORDINARIA DO CONCELLO PLENO 

10[MAIO[2001 

SUMARIO 
APROBACIÓN, NO SEU CASO, DAS ACTAS ANTERIORES 
HERMANAMENTO DA DAIRA DE EDCHERA-WILAYA EL AAIÚN 
(REPÚBLICA ÁRABE DEMOCRÁTICA DEL SAHARA) E O CONCELLO DE 
REDONDELA. 

CORRECCIÓN DE ERROS NO DOCUMENTO DAS NN.SS. DE 
PLANEAMENTO DE ÁMBITO MUNICIPAL DE REDONDELA. 
PROPOSTA DA ALCALDÍA SOBRE DESIGNACIÓN DE MEMBRO DO 
CONSELLO DE ADMINISTRACIÓNS DE RADIO REDONDELA, S.L. 

ESCRITOS DOS PRESIDENT ES DAS XUNTAS DIRECTIVAS DA ASOCIACIÓN 
DE VECINOS "HEROES DE PONTESAMPAIO", 

MOCIÓN DO B.N.G. A PROL DA NORMALIZACIÓN Do GALEGO No 
ENSINO. 

Na Casa do Concello de Redondela, sendo as vinte horas e cinco minutos do día 
dez de maio do ano dous mil un, baixo a Presidencia do Sr. Alcalde-Presidente, D. 
XAIME REI BARREIRO, e a asistencia dos/ as Sres/ as Concelleiros/ as:D. MANUEL 
JAVIER NÚÑEZ SALGADO, D. EMILIO GONZÁLEZ IGLESIAS, DONA. M9 DEL 
PILAR MARTÍNEZ GONZÁLEZ, DONA. M9 DEL CARMEN RODRÍGUEZ CUNHA, D. 
CARLOS GONZÁLEZ FERNÁNDEZ, Dé. Me. DEL CARMEN RODRÍGUEZ RIVAS, D. 
MANUEL RAMÓN CONDE ROMERO, D. EMILIO SÁNCHEZ SANTORIO, D9. 
AURORA ALONSO MONTEAGUDO,D. JOSE LUIS ALONSO BASTOS, D. MANUEL 
PUENTES SAAVEDRA, D. LUIS MÍGUEZ BOULLOSA, D. PABLO REBANAL 
ALFAYA, D. SALVADOR FERMIN PINTOS FERNANDEZ, D. XOSÉ CARLOS PAZOS 
DOCAMPO, DONA. CECILIA PEREZ ORGE, D. XOSÉ LUIS GRANDE GRANDE e 
DONA. ANXELES GONZÁLEZ GÓMEZ, actuando como Secretario D. FRANCISCO 
REBOREDO SURÍS, por Delegación do Secretario Xeral acumulado D. JOSE RIESGO 
BOLUDA, constitúese o Pleno do Concello, en sesión extraordinaria, conforme á 
convocatoria e de acordo coa Orde do día. 

Incidencias: Excusaron,a súa ausencia D. MANUEL IGLESIAS CARRERA, D. 
ALEJANDRO BASTOS FERNANDEZ. 

1.-APROBACIÓN, NO SEU CASO, DAS ACTAS ANTERIORES 
Pola Presidencia dase conta dos borradores das actas do Concello Pleno 

correspondentes as sesións celebradas con carácter ordinario o día 19 de abril de 2001, e 

con carácter extraordinario urxente o día 28 de marzo de 2001. 

O Concello Pleno, por unanimidade dos/ as Sres/ as Concelleiros/ as asistentes 
adoptou os seguintes acordos: 

Primeiro.- Prestarlle a súa aprobación a acta da sesión do 19 de abril de 2001. 

Segundo.- Prestarlle a súa aprobación acta correspondente a sesión do día 28 de 
marzo do 2001, sinalando que na votación e acordo do punto 3 da orde do día: 
DICTAME DA COMISION INFORMATIVA DE INTERIOR EN RELACIÓN CO 
NOMEAMENTO DE RÚA CO NOME DE "SUSO Vahamonde", donde dí: por 
unanimidade, debe decir: por maioria, dado que o acordo foi adoptado coa abstención 
do Sr. Alcalde. 

2.-HERMANAMENTO DA DAIRA DE EDCHERA-WILAYA EL AAIÚN 
(REPÚBLICA ÁRABE DEMOCRÁTICA DEL SAHARA) E 0 CONCELLO DE 
REDONDELA. 

ANTECEDENTES 
O Concello de Redondela e a Daira de Edchera-Wilaya el Aaiún (República 

Árabe Democrática do Sahara) teñen interés, ambas comunidades en iniciar relacións de 
intercambio e desenvolver a cooperación a partir das súas distintas realidades, 
resolvendo aunar esforzos para que ambos pobos se coñezan máis profundamente e 
traballar polo progreso, o desenvolvemento e benestar unidos en íntimos desexos de 
convivencia o que conleva acordar un hermanamento. 

Que a amistade e solidaridade entre os pobos é un elementos básico para 
preservar a paz e impular o progreso e a xusticia social. 

Que en calquer caso as relacións de amistade e cooperación deben respetar e 
garantir a respectiva autonomía, como soño de libertade plene de ambas comunidades 
en definición e aceptación dos seus compromisos. 

Que o reflexo desta amistade e cooperación deben dar todas aquelas accións que 
mediante a súa xestación e execución, teñan como obxectivo principal o benestar dos 
cidadán, en tódolos aspectos, como elemento básico de cada unha das comunidades que 
conforman ambos municipios e con elo lograr o benestar colectivo. 

VOTACIÓN E ACORDO: O Concello Pleno, por unanimidade dos/ as Sres/ as 
Concelleiros/ as asistentes adoptou o seguinte acordo: 

Primeiro.- Formalizar mediante documento o HERMANAMENTO da Daira de 
Edchera-Wilaya el Aaiún e o Concello de Redondela-Pontevedra. 

Segundo.- Como corolario do Hermanamento levado a cabo, ambas 
comunidades se comprometerán a colaborar e cooperar entre si a fín de lograr que os 
seus respectivos cidadáns obteñan un Estado de Benestar Social, tanto espiritual como 
material, acorde en cada momento coas circunstancias derivadas do continuo progreso 
das ciencias. 

Terceiro.- As relacións levaranse a cabo mediante accións solidarias de 
intercambio de experiencias, visitas e colaboración científica, técnica e financieira.

Cuarto.- A duración deste Hermanamento é indefinida, poidendo dar por 

terminado o mesmo no momento en que algunha das parte que o subcribe o teña por 
conveniente. 

Quinto.- Cada unha das partes adquire o compromiso de respetar a autonomía 
da outra parte. 

3.-CORRECCIÓN DE ERROS NO DOCUMENTO DAS NN.SS. DE PLANEAMENTO DE ÁMBITO MUNICIPAL DE REDONDELA. 
No expediente consta dictame da Comisión Informativa de Urbanismo, que na 

súa parte dispositiva dí: 

Con data 6 de novembro de 1987 aprobaronse definitivamente, por acordo da 
Comisión Provincial de Urbanismo, as Normas Subsidiarias de Planeamento de Ámbito 
Municipal de Redondela, téndose publicadas no Boletín Oficial da Provincia n9 85 de 14 
de abril de 1988. 

A documentación grafiada realizouse sobre cartografía a esc 1:5000, e para os 
planos de detalle, a esc. 122000, sobre plano parcelario do Instituto Xeográfico e 
Catastral. 

No transcurso da vixencia das devanditas Normas teñense observado reiterados 
erros nas parcelas grafiadas, contradiccións entre os planos a escala 1:5000 e 122000, 
erros de calificación por mal grafiado das bases, ou ben contradiccións entre a realidade 
e a documentación das normas. 

O artigo 105.2) da Lei 30/1992, de 26 de novembro, modificada pola Lei 4/ 1999, 
di AAs administracións públicas poderán, asi mesmo, rectificar en calquera momento, 
de oficio ou a instancia dos interesados, os erros materiais, de feito ou aritméticos 
existentes nos seus actos", e por outra banda na Normaüva e Ordenanzas das Normas 
Subsidiarias de Planeamento de Ambito Municipal, no seu artígo 11.3 establece: Si se 
deran contradiccións entre o plano e a realidade prevalecerá esta última. Polo tanto 
procede a modificación do plano parcelario recollendo a realidade existente e no seu 
artigo 11.3, parágrafo derradeiro, establece que na documentación gráfica prevaleceran 
os planos a escala 122000 sobre os de escala 1:5000, e os de escala 12200 sobre os de escala 
1:1000. 

Na súa virtude, e a vista dos expedientes promovidos polos particulares que 
logo se citan e dos informes técnicos e xurídicos, favorables, obrantes nos respectivos 
expedientes, a comisión informativa propón a adopcións do acordo qdue se sinala na 
parte dispositiva 

VOTACIÓN E ACORDO: De conformidade co dictame da Comisión 
Informativa de Urbanismo de data 4 de maio de 2001, O Concello Pleno, por 
unanimidade dos/ as Sres/ as Concelleiros/ as asistentes adoptou o seguinte acordo:



Primeiro.- Correxir os erros detectados no grafiado dos planos a escala 1:2000, 
sinalados e xustificados polos propietarios afectados, e correxir o erro detectado no 
grafiado do plano "C" en relación a plano "P". 

Segundo.- Modificar as seguintes parcelas, de acordo coa documentación 
adxunta, obrante no expediente: 

De Dê. SONIA OITAVEN LAGO, parcela sita en Os Valos, Saxamonde, por 
contradicción entre plano P-ZO, a escala 1.2000, e a realidade. 

De Dê. CONSUELO CABALEIRO RODRIGUEZ, parcela sita en Cabanas- 
Trasmañó, por contradicción entre plano P-3, a escala 1:2000, e a realidade. 

De D. JOSE RAMON FREIRE VIDAL, parcela sita en San Pedro, Cesantes, por 
contradícción entre plano P-7, a escala 1:2000 e a realidade, e supresión de antigo 
camiño de servidume. 

Dê. EMILIA ALONSO MARTINEZ e D. ANTONIO AMORÍN RODRÍGUEZ, 
parcela sita en Tuirnil- O Viso, por contradicción de grafiado entre o plano C-2, a escala 
125000 e o P-9 a escala 1:2000. De acordo coa documentación adxunta". 

4.-PROPOSTA DA ALCALDÍA SOBRE DESIGNACIÓN DE MEMBRO DO 
CONSELLO DE ADMINISTRACIÓNS DE RADIO REDONDELA, S.L. 

Pola Presidencia dase conta da proposta da Alcaldía de data 7 de maio de 2001, 
que transcrita dí: 

“En cumprimento do disposto no artigo 14 dos ESTATUTOS SOCIAIS DE 
RADIO REDONDELA, S.L., e atendendo ó solicitado no escrito do voceiro do Grupo 
Popular con entrada neste Concello en data 02.05.01, esta Alcaldía propón ó Concello 
Pleno a adopción do seguinte acordo: 

Aceptar a renuncia do Concelleiro D. MANUEL RAMÓN CONDE ROMERO 
como membro do Consello de Administración de RADIO REDONDELA, S.L. 
designando como novo membro do mesmo ó Concelleiro D. SALVADOR FERMÍN 
PINTOS FERNÁNDEZ". 

O Concello Pleno, por unanimidade dos/ as Sres/ as Concelleiros/ as asistentes 
acordou prestarlle a súa aprobación á proposta da Alcaldía antes transcrita. 

5.-ESCRITOS DOS PRESIDENTES DAS XUNT AS DIRECT IVAS DA 
ASOCIACION DE VECINOS “HEROES DE PONTESAMPAIO", 

Pola Presidencia dase conta de escrito presentado baixo número de rexistro 2279, 
de data 24 de marzo de 2001, polos Presidentes das Xuntas Directivas das Asociacións 
de Veciños: HEROES DE PONTESAMPAIO; SANTIAGO APOSTOL DE ARCADE; E SAN JUAN DE PAREDES, que na súa parte expositiva, transcrita do castelán dí: 

"19.- Que a situación na que se atopa o Grupo de Empresas Alvárez (G.E.A.), con 
unha das súas fábricas nesta comarca, e que dá ocupación a uns 250 traballadores, cunha 
importancia económica e social fora de toda dua, consideramos que é moi GRAVE.

29.- Que o Insütuto Nacional de Industria (INI) vendeu o grupo GEA a Estudesa 

sen que se cumpriran os compromisos adquiridos naquel momento, o mesmo tempo 
que a empresa nestes anos iba cambiando de propietarios, sen que isto se transformase 
en potenciar ó grupo, mais ben todo o contrario. 

39.- Que na actualidade o grupo GEA, mantén unha deuda próxima os Vinteun 
mil millóns de pesetas, adeuda a cada un dos traballadores unha media de dous millóns 
de pesetas, e nos últimos meses están sen pagar o vintecinco por cen da nómina de 
decembro, e restan os meses de xaneiro, febreiro e marzo. 

49.- Que a desaparición desta fábrica seria moi traumátic para os traballadores, 
pero non menos para os comerciantes da zona: Arcade-Pontevedra-Redondela e Vilaboa 
a donde van a parar a maioria deste diñeiro, cincocentos millóns de pesetas cada ano. 

VOTACIÓN E ACORDO: De conformidade co solitado na parte dispositiva do 
escrito presentado pola Asociacións de Veciños do que se transcribiu anteriormente a 
súa parte expositiva, por unanimidade dos/ as Sres/ as Concelleiros/ as asistentes 
acordou: 

Primeiro.- Apoiar a tódolos traballadores deste grupo, e solicitar da Xunta de 
Galicia e do Goberno Central a viabilidade deste grupo emblemático para Pontevedra e 
Vigo. 

Segtmdo.- Que os Servicios Sociais deste Concello, fagan un estudio da situación 
de cada unha das familias dos traballadores por se fose necesario algún tipo de axuda. 

6.-MOCIÓN DO B.N.G. A PROL DA NORMALIZACIÓN DO GALEGO NO 
ENSINO. 

Pola Presidencia se da conta da moción presentada baixo número de rexistro 
3186 de data 26 de abril de 2001, polo Grupo Murúcipal do BNG, que na súa parte 
expositiva dí: 

"A realidade que vive hoxe o galego no ensino, en canto a súa presenza real, está 
lonxe de ser a ideal nun pais que posue esta lingua como propia -artigo 5 do Estatuto de 
Autonomia e artigo 1 da Lei de Normalización Lingüística- e no que a demanda desta 
presenza ven de lonxe. 

Tras xa varios anos de incorporación da lingua' galega ao ensino, resulta en certo 
modo frustrante comprobar o pouco que se avanzou neste terreo, ante a pasividade 
dunha administración incapaz de poñer en marcha medidas que corrixan a situación. 

Neste sentido, compre lembrar que a actual lexislación destinada a avanzar no 
proceso de normalización lingüística no ensiono -concretada no Decreto 247/ 1995- non 
se está a cumprir. A modo de exemplo, vexa-se que un estudo feito no ano 1998 pola 
Conselleira de Educación revelaba dados tan significativos como que só nun 30% das 
aulas de Educación Infantil e nun 17% nas de 19 ciclo de Primaria se está a facer a lecto- 
escritura en galego ou qdue nun 46,3% das aulas de BUP e COU non se estaban a 
cumpri¡- os ¡nínjmos de uso do galego que establece o devandito Decreto.



Esta situación, ademáis, hai que a emarcar nun momento no que a língua galega 
está a sofrer un preocupante retroceso no seo da sociedade galega, que se observa nunha 
latente diminución do seu uso social, sobre todo nas xeracións máis novas. Na propia 
Administración local tamén é defectábel esta parálise en canto á presenza da lingua 
galega, mália existir desde o ano 1988 unha lei do uso do galego como língua oficial 
polas entidades locais, lei que pretende garantir o emprego do galego por parte da 
administración máis próxima da cidadania. 

DELIBERACIÓN: 

Conde Romero: Manifesta que o BNG debe descoñecer os feitos dado que a 
realidade é outra, pois se está cumprindo a normativa lingüistica.Votarán en contra da 
moción. 

Núñez Salgado: Respostalle que o única que dí a moción é o que dí a Xunta de 
Galicia e que non se está a cumprir a normativa. 

Pazos Docampo: Manifesta que tal como está o proceso de normalización nas 
Escolas entran máis nenos galego parlantes dos que saen, estos son datos publicados 
pola Consellería. 

Conde Romero: O Sr. Conde replica que os datos publicados non son como 
dicen senón que os mínimos se estan a cumprir e que o BNG está en contra polo simple 
feito de estar en contra. Que os Consellos Escolares son os teñan que velar polo 
cumprimento da normativa. 

Pazos Docampo: Resposta que se sinten defendidos polos argumentos que ten o 
Partido Popular. 

Nuñez Salgado: Que os Consellos Escolares están para outras cuestións. 

VOTACIÓN E ACORDO: De conformidade co solicitado na parte dispositiva 
da moción presentada polo BNG, O Pleno do Concello, en votación ordinaria e cos 
votos a favor dos/ as Sres/ as Concelleiros/ as: Rei Barreiro, Núñez Salgado, González 
Iglesias, Martínez González, Rodríguez Cunha, González Fernández, Rodríguez Rivas, 
Pazos Docampo, Pérez Orge, Grande Grande e González Gómez, do PsdeG-PSOE e 
BNG,(11), e cos votos en contra dos/ as Sres/ as Concelleiros: Conde Romero, Sánchez 
Santorio, Alonso Monteagudo, Alonso Bastos, Puentes Saavedra, Miguez Boullosa, 
Rebanal Alfaya e Pintos Fernández (8), acorda: 

Primeiro.- Que este Concello Pleno, manifestando o seu compromiso a prol da 
normalización do galego no ensino, velará, através do Consello Escolar Municipal, polo 
cumprimento do Decreto 247/ 1995 que desenvolve a Lei de Normalización Lingüística 
para o ensino non universitario. 

Segundo.- Que este Concello Pleno, expresa o seu apoio á manifestación 
convocada en Santiago de Compostela o xoves, 17 de maio, Dia das Letras Galegas, en 
demanda dunha maior galeguización do ensino.

De seguido a instancia da Presidencia os membros da Corporación postos en pé 

gardaron un minuto de silencio en memoria das víctimas de E.T.A., en sinal de condena 
e repulsa polo atentado terrorista acecido en Zaragoza, con resultado de morte de D. MANUEL GIMENEZ ABAD, Presidente do Partido Popular de Aragón, expresando as 
súas condolencias a familia da víctima, e os membros do Partido Popular. 

E, non habendo máis asuntos que tratar, pola Presidencia dase por rematadad a 
presente sesión, sendo as vinte horas e trinta minutos da data fixada no encabezamento, 
en proba do todo o que, se extende a presente Acta, que se inscribiu no Libro dende o 
folio centodezaseis do Papel Timbrado da Comunidade Autónoma de Galicia, Serie A n” 
1176024, ata o folio centodezanove, Serie A, n° 1176027, de todo o que, como Secretario 
do presente acto, dou fé. 

O SECRETARIO, ACCT AL 

Asdo: Xaime Rei Barreiro Asdo: Francisco Reboredo Surís


